
III. Blokea 

AcTuRol mahai-inguruan 

  Etapa: 15 - 18 urte artean. 

Zailtasun-maila: ertaina 

 2 kide 

   Denboralizazioa:  6  saio 

 Etiketak: segurtasuna, pribatutasuna, arrakala digitala, komunikabideak, 

desinformazioa, espiritu kritikoa 

Jardueraren deskripzioa:  

Ikasleek COVID ondorengo garaiko eraldaketa digitalari eta zibersegurtasunari 

buruzko mahai-ingurua planifikatu eta antolatuko dute, eta bertan parte hartuko dute, 

adibidez, Eskola Kontseiluko kideek, tokiko hezkuntza-agintaritzako ordezkariek, 

komunikazioaren arloan lan egiten duten ikasle ohiek eta ikasleek beraiek. 

Helburuak: (3 gehienez) 

1. Ikasketa kooperatiboko lana hobetzea 

2. Hezkuntza-komunitatearen parte-hartze aktiboa sustatzea besteen iritziei 

buruzko hausnarketa egiteko, norberak berea eta taldean, espiritu kritikoa 

sustatuz 

3. Ikasleei antolatzeko eta planifikatzeko aukerak ematea 

 

Gako konpetentziak eta zeharkako gaiak:  

 Hizkuntza-komunikazioa 

 Informazioaren tratamendua eta gaitasun digitala 

 Gaitasun sozial eta zibikoak 

 Ikasten ikastea 

 Heziketa morala eta zibikoa 

 Komunikabideetarako heziketa 

 

Curriculumeko edukiak:  



 Eztabaiden berezko egitura ezagutzea: moderatzaile baten presentzia, 

araututako denborak, hitz egiteko txandak eta hizkera egokia. 

 Informazioa bilatzea eta informazioa antolatzeko eta eraldatzeko gaitasuna 

izatea. Informazioaren aztertu eta sintetizatzea. 

 

Inklusio-alderdiak:  

Hezkuntza-komunitateko kideen eztabaidaren eta elkarrekintzaren bidez, talde batzuek 

hezkuntza-aukerak eskuratu nahi dituztenean aurkitzen dituzten oztopoak identifikatu 

ahal izango dira, eta, horrela, guztientzako aukera-berdintasuna bermatu ahal izango 

da. 

Aurreikusitako produktuak / emaitzak: 

● Moderatzailearentzako gidoia 

● Ekitaldia jakitera emateko materiala: gonbidapenak, kartelak eta prentsa-oharra 

● Eztabaidaren ikus-entzunezko aurkezpena: grabazioa, zuzeneko emisioa 

 

JARDUERAREN GARAPENA 

 

Prestatzea 

1. urratsa:  
 
Irakasle-kide bakoitzak profil bat sortuko die ikasleei TwinSpace-n. 
 

 Tutoriala: Nola gonbidatu ikasleak  TwinSpace-ra.  
 
2. urratsa: Izotzaldia urtu 
 
Irakasle-kideetako batek jarduera-orri bat sortuko du TwinSpace-n, AcTuRol MAHAI-
INGURUAN izenburuarekin, eta orri horretan Jamboard (edo antzeko) arbela 
digitalerako esteka argitaratuko du, non ikasle-kideek Zer dakizu Arturo Erregeari 
buruz? galderari erantzungo dioten izotzaldia urtzeko. Orri horretan taldeen banaketa 
jasotzen duen dokumentua eta eztabaida bat ere jasoko dira, hurrengo urratsetan 
erakusten den moduan. 

 

 Tutoriala: Nola sortu jarduera-orri bat TwinSpace-n  

http://etwinning.es/es/como-invitar-a-los-alumnos-al-twinspace/
https://youtu.be/drqWPo6z79M
http://etwinning.es/en/nuevo-twinspace-como-crear-una-pagina-de-actividades


 

TwinSpace 1 

3. urratsa: Nazioarteko ekipoak 

Irakasle-kideetako batek aurretik sortutako orrialdea editatuko du, AcTuRol MAHAI-

INGURUAN izenekoa; orrialde horretan ikasleak nazioarteko lau talde mistotan 

banatzeko eta mahai-ingurua prestatzeko erabiliko den dokumentua kokatuko du. 

Irakasleek taula bat adostuko dute ikasleekin, eta bertan jasoko dute zer rol beteko 

dituzten, zer zeregin gauzatuko dituzten, eta ikasleak trebetasunen eta interesen 

arabera antolatuko dituzte; adibidez, gaia garatzea, gonbidapenak bidaltzea, ekitaldia 

emititzea eta grabatzea eta sustatzea. Zentro-kide bakoitzak bi talde koordinatuko eta 

jarduerak dinamizatuko ditu. Horretarako, hobe da ikastetxe bakoitzak bi irakasle 

izatea proiektuan. Bestela, talde-kopurua alda daiteke parte hartzen duten irakasleen 

kopuruaren arabera. 

TwinSpace 2 

4. urratsa: Eztabaida-proposamenak 

Irakasleetako batek AcTuRol MAHAI-INGURUAN orria prestatzen amaituko du, eta 

eztabaida abiaraziko du orriaren amaieran, gaia aurkezteko: Pandemiak herritar digital 

hobeak bihurtu al gaitu? 

Oharra: jarduera zehatzen orrialdeetan irekitako eztabaidak orrialdeetako eztabaidak 

ataleko hari gisa agertuko dira foroak atalean. 

 Tutoriala: Nola sortu foro bat TwinSpace-n   

http://etwinning.es/es/foros-en-el-twinspace/

TwinSpace 3 

TwinSpace 4 

5. urratsa: Mahai-ingurua prestatzea 

Nazioarteko talde bakoitzeko irakasle koordinatzaileetako bakoitzak jardueren azpi-

orrialde bat sortuko du TwinSpace-n, AcTuRol MAHAI-INGURUAN orrialde nagusiaren 

azpian, bere taldeak mahai-ingurua prestatzeko duen zeregina deskribatzen duen 

tituluarekin (adibidez, moderatzailea, gonbidapenak, mantentze-lanak, sustapena, 

agenda, etab.); jarduerari buruzko azalpenak jasoko ditu, taldearentzako lan-

dokumentua txertatuko du eta orrialdearen amaieran eztabaida irekiko du. 

 Tutoriala: Nola sortu jardueren azpi-orri bat TwinSpace-n  

http://etwinning.es/eu/como-generar-una-subpagina-de-actividades/

TwinSpace 5 

6. urratsa: Mahai-ingurua 

Agenda adostu, moderatzailearentzako gidoia prestatu, baliabide teknikoak probatu eta 

ekitaldia zabaldu ondoren, ikastetxe-kide bakoitzak mahai-inguru bat egingo du eta 

bazkideei gonbidapena egingo die mahai-ingurua streaming bidez jarraitzeko 

(zuzeneko emisioa), YouTube edo antzekoak erabiliz. Horretarako, irakasle-kideetako 

batek Mahai-Ingurua: Emaitzak izeneko orrialde berri bat sortuko du eta bazkide 

bakoitzak orria editatuko du emaitzak partekatzeko, 7. urratsean erakusten den 

moduan. 

https://www.youtube.com/howyoutubeworks/product-features/live/


 

TwinSpace 6 

7. urratsa: Mahai-inguruaren emaitzak eta jakitera ematea 

Mahai-Ingurua: Emaitzak orri berrian, irakasle batek TwinBoard horma digital bat 
txertatuko du, Mahai-inguruaren ondoren emaitzak partekatuko ditugu izenekoa. 
Ikasleek ikastetxe bakoitzeko mahai-inguruaren grabazioak partekatuko dituzte; zentro-
kidearen mahai-ingurua aztertu eta laburbilduko dute; artikulu bat idatziko dute 
ikastetxearen web-orrirako, prentsarako edo tokiko irratirako, eta abar. 
 



 Bideoa: Nola gehitu  TwinBoard bat   

TwinSpace 7 

https://youtu.be/Ao5ZYV0A8Mo


 TwinSpace-ko tresnak / kanpoko 2.0 tresnak: 

TwinSpace: foroa, TwinBoard eta orriko eztabaida 

  Beste tresna batzuk:  

● Jamboard edo antzekoak 

● YouTube Streaming edo antzekoak 

 

 

https://edu.google.com/intl/es-419/products/jamboard/
https://www.youtube.com/howyoutubeworks/product-features/live/

